ABSTRAK
      Rarancang Pertahanan Jepang taun 2005 dijadikeun patokan pikeun ngarojong lingkungan kaamanan nu anyar bari ngahartoskeun parobahan-parobahan ayeuna. Samentawis eta Jepang kudu nyukseskeun dasar-dasar efektif anu geus ditetepkeun dina program pertahanan saencana. Tanggapan Amerika Serikat kana rarancang Pertahanan Jepang taun 2005 kusabab dina taun ieu Jepang mimiti ngajalankeun program anyar nyaeta MTDP kanggo lima taun kapayun. Program ieu ngalingkup kana modernisasi parabotan pertahanan Jepang, pangandidik jeung palatihan persunil ti unit-unit SDF. Perkara ieu sauyunan  jeung agenda politik mancanagara Amerika Serikat anu didasarkeun ku sikep pertahanan globalna nyaeta kanggo ngabangun susunan operasi global Pamarentahan Bush kanggo ngenalkeun preemptive war ku cara mobilisasi ku sekutuna. Tanggapan ieu dilakukeun dina sababaraha kabijakan kaamanan Jepang-Amerika Serikat.  Anggaran Pertahanan Jepang taun 2005 jumlahna 4,856,4 milyar yen, turun 46,6 milyar yen atawa 1,0% ti tahun kamari. Masalah anu narik perhatosan panulis pikeun nalungtik nyaeta: Tanggapan Amerika Serikat kana Anggaran Pertahanan Jepang taun 2005.
      Aya oge tujuan ti panalungtikan ieu nyaeta pikeun ngauningaan sabab-musabab kabijaksanaan Pamarentah Jepang perihal Anggaran Pertahanan Jepang taun 2005, pikeun nalungtik jeung ngahartoskeun kunaon Amerika Serikat mere tanggapan kana anggaran, pikeun nalungtik kumaha kabijaksanaan pertahanan jeung kaamanan Amerika Serikat saatos serangan 09 September 2001, sareng pikeun nalungtik naon mangrupa-rupa kabijaksanaan pertahanan nu di jieun ku dua nagara saatos katetepan anggaran pertahanan Jepang taun 2005. Pikeun ngauningaan acuan tina parmasalahan di luhur, digunakeun teori jeung konsep ti para ahli anu diterapkeun kana karangka teoritis anu digunakeun kana bentuk premis mayor nyaeta: Politik Luar Negeri, Kepentingan Nasional, jeung Studi Kawasan. Jeung premis minor ihwal Tanggapan Amerika Serikat kana Anggaran Pertahanan Jepang taun 2005. Khususna anggaran Pertahanan Jepang taun 2005 jeung respons Amerika Serikat.

      Tingkat analisana nyaeta korelasionis, dimana unit eksplanasinya nyaeta Anggaran Pertahanan Jepang taun 2005 aya dina tingkatan nu sarua jeung unit analisana nyaeta tanggapan Amerika Serikat. Metode nu digunakan pikeun panalungtikan ieu nyaeta Deskriptif anu tujuanana pikeun mere gambaran sacara rinci fenomena anu ditalungtik. Panalungtik nerapakeun kana pasualan ngarumuskeun Anggaran Pertahanan Jepang 2005, jeung tanggapan Amerika Serikat kana anggaran eta. Jeung teknik ngumpulkeun data ngagunakeun Studi Kepustakaan.

      Hasil tina panalungtikan ieu nunjukeun yen ayana tanggapan Amerika Serikat kana Anggaran Pertahanan Jepang taun 2005 ngahasilkeun sababaraha katetepan kaamanan nu anyar antara Jepang-Amerika Serikat, nu sacara umum ngawajibkeun Jepang ningkatkeun kakuatan pertahanana sorangan jeung ngabantuan operasional militer Amerika Serikat di mancanagara. Kasimpulan: Anggaran Pertahanan Jepang taun 2005 meunang tanggapan ti Amerika Serikat mangrupa sababaraha rencana kaamanan ti dua nagara.

